
					ഈ താളിൽ തെറ്റുതിരുത്തൽ വായന നടന്നിരിക്കുന്നു
തലശ്ശേരി രേഖകൾ

ശുദ്ധചതുർദ്ദശിയിൽ എഴുതിവന്ന കല്പനയും പട്ടികയും എത്തി. വിവരം മനസ്സിലാകയും
 ചെയ്തു. എനി മെല്പ്പട്ട കല്പന ആയാൽ മഞ്ഞെശ്വരത്ത പൊയിട്ട ആ നാട കാണണം.
 അല്ലാതെ ഇന്നെവരെക്ക നാം പൊയിക്കണ്ടിട്ടുമില്ല. ബഹുജനങ്ങൾ കൂടി നടന്നുവന്ന
  കാര്യം നാം വിസ്തരിച്ചാൽ തീരുവൊ എന്ന തൊന്നുന്നതുമില്ല. എങ്കിലും കല്പന
 ലംഘിക്കരുതെല്ലൊ എന്ന എല്ലാദിക്കിലും ശൊധന ചെയ്ത വിസ്തരിച്ച എഴുതി അറിയിക്ക
ണമെന്ന വന്നതിന്റെശെഷം വടക്കെ അധികാരി രാജശ്രീ ഇഷ്ടിവൻ സായ്പു അവർകൾ
 കൊംപിഞ്ഞി ആശയത്തിൽ തലച്ചെരി ഇരിക്കുന്ന എന്റെ ഭവനം ആഴുകള അയച്ചി
കവർന്ന നമുക്ക ഉള്ള സർവ്വസ്വവും എടുപ്പിച്ച കൊണ്ടുപൊകെയും ചെയ്തുവെന്ന
 നിശ്ചയമായിട്ട വർത്തമാനം കെൾക്കയും ചെയ്തു. ഇന്നെവരെക്ക മുപ്പത്താറ
സംവത്സരമായിട്ട അർത്ഥവും പ്രാണെനെയും ഉപെക്ഷിച്ചിട്ട കൊംപിഞ്ഞി സർക്കാർ
 നിമിത്തം ദെശഭ്രംഷ്ടരായി ഠീപ്പുവിന്റെ മെൽ മൽസ്സരിച്ചി കൊംപിഞ്ഞി സർക്കാരിൽ
 വിശ്വസിച്ച കല്പിച്ച കൊടുക്കുന്ന അന്നവും ഭക്ഷിച്ചി കൊംപിഞ്ഞി കൊടക്കീഴിൽ
 ഇരുന്ന ഇതിന്റെ മദ്ധ്യെ അനെകം എജമാനന്മാര ജനറാൾ അബർക്രംവി സായ്പു
 അവർകൾ ആതി ആയിട്ട അവരെ കല്പനപ്രകാരം നടന്നൊണ്ടു വന്നിരിക്കുന്നു.
 ഇപ്പൊൾ ഈ നടന്ന അപമാനം ഇതിന്റെ മുമ്പെ വന്നിട്ടുമില്ല. ഇപ്പൊൾ സായ്പു
 അവർകളെകല്പനപ്രകാരം നടന്ന വളരസമ്പാദിച്ചിട്ടുള്ള വസ്തു ഉടമഒക്കെയും പ്രത്യെക
 മായിട്ട പട്ടി എഴുതി പെട്ടിയിൽ വെച്ചിട്ടും ഉണ്ട. സൊന്തമായിട്ട മുൻമ്പെ ഉള്ളതും
 പ്രത്യെകം ഉണ്ട. മുൻമ്പെ എട്ടളി ജനറാൾ സായ്പു അവർകൾ കൊടുത്ത കല്പനപ്രകാരം
 നാം എതാൻ അളുകളൊടു വെലക്ക വാങ്ങിയ വസ്തുന്റെ പട്ടിയും എഴുതി പെട്ടിയിൽ
 തന്നെ വെച്ചിരിക്കുന്നു. ശെഷം കൊംപിഞ്ഞി സർക്കാർക്ക നാം ബൊധിപ്പിക്കെണ്ടും
 തൊക്ക നൂറിൽ ബൊധിപ്പിച്ചത74 പൊകശെഷം തൊക്ക ഇരുപത്താറിൽ ബൊധിപ്പിപ്പാൻ
വെണ്ടി വീട്ടിൽ നിന്ന ഇഷ്ഠിവിൻ സായ്പു അവർകൾക്ക ഇരുപത്ത രണ്ടു തൊക്ക
 പൂക്കിയിരിക്കുന്നു. ഇപ്പൊൾ നാലതൊക്ക കൊടുത്തയച്ചിരിക്കുന്ന ആക തൊക്ക
 നൂറും പുക്കിയ പ്രകാരത്തിൽ കൽപ്പിച്ച നാം എഴുതി കൊടുത്തിരിക്കുന്ന പ്രമാണവും
 ഈ തൊക്ക ഹെതുവായിട്ട സർക്കാരിൽ നിന്ന നമുക്ക തരുന്ന മാസപ്പടി വിരൊ
ധിച്ചിരിക്കുന്നതും അവിട ഇരിക്കുന്ന നമ്മുടെ കുഞ്ഞുകുട്ടികള്ക്ക കൊടുപ്പാൻ തക്ക
 വണ്ണം രാജശ്രീ ഇഷ്ടിവിൻ സായ്പു അവർകൾക്ക കൽപന ഉണ്ടാകയും വെണം.
ശെഷം നമ്മുടെ ഭവനം കവർന്നിട്ട കൊണ്ടുപൊയ സർവ്വസ്വവും സർവ്വതാ പൊകയില്ല.
 ധർമ്മം ഉള്ള കൊംപിഞ്ഞിൽആകുന്നു എന്ന നമുക്ക നല്ലവണ്ണം മനസ്സിൽ ഉണ്ട, സായ്പു
 അവർകൾ തന്നെ വിസ്തരിച്ച കല്പിക്കയും ചെയ്യം ബങ്കാളത്തിന ഇപ്പറം ഇരിക്കുന്ന
 ബഹുമാനപ്പെട്ട കൊംപിഞ്ഞി സമസ്ഥാനത്തിൽ പൊയി വരണ്ടതിന മനസ്സ വളര ഉണ്ട.
 ഇപ്പൊൾ നമ്മുടെ നിമിത്തം ആയിട്ട മഹാരാജശ്രീ കപ്പിത്താൻ മൊണ്ടാൾ സായ്പു
വർകളക്ക ഒരു കത്ത കൊടുക്കണമെന്ന അപെക്ഷിച്ചിട്ട ഒന്നും കല്പിച്ച തുമില്ല.
 ഇതിന ഒക്കെയും മെൽപ്പട്ട നാം എതുപ്രകാരം നടക്കെണ്ടും വിവരത്തിന കല്പന ആയി
 എഴുതി വരികെയും വെണം. എന്നാൽ മാർഗ്ഗശിരബൊള ചതുർദ്ദശിയിൽ എഴുതിയത.
 ഇങ്കിരെസ്സ കൊല്ലം 1799-മത ദൈശമ്പ്രമാസം 25നു എഴുതിയത 1800 ജനവരി മാസം 1 നു
 എത്തിയത. ജനവരി 6 നു കൊല്ലം 975 മത ധനുമാസം 25 നു പെർപ്പാക്കി കൊടുത്തത.

1603 മത സാഹെബ മുശവർക്ക മെഹെർബാൻ മുറബി ഖദർദാൻ
 ക്രംപർമ്മായെദൊസ്താൻ ജീമീസ്സഹട്ട്ളീ മെജെർ ജനരാൾ സാഹെബഭാതർ അവർകൾക്ക
 കൊടക ഹാലെരി വീരരാജെന്ദ്ര വടെര രാജാവ സലാം. സിദ്ധാർത്തി സംവത്സരം
 ജെഷ്ഠമാസം ബൊള ദശമിക്ക ജുൻ മാസം 27 നു വരെക്കു നാം സുഖമെ ഇരിക്കുന്ന
 താങ്കളെ സൂഖസമാചാരങ്ങളക്ക കുടക്കുട എഴുതി അയക്കുവാറാകയും വെണം. താങ്കൾ

